
SOLIQ IMTIYOZLARINI 
NAZARIY ASOSLASH VA 
HUQUQIY TARTIBGA SOLISH
Uralov Baxtiyor Maxmudovich
Toshkent davlat iqtisodiyot universiteti mustaqil izlanuvchisi

Annotatsiуa: Ushbu maqolada raqamli iqtisodiyot sharoitida soliq imtiyozi tushunchasi va uning mohiyati. Davlat bud-
jetida soliq tizimi va raqamli iqtisodiyotning o‘rni hamda dolzarbligi. Soliq turlari va hozirda unga kiritilayotgan islohotlar 
va o‘zgarishlar. Milliy iqtisodiyotning raqamli transformatsiyasi iqtisodiyot tarmoqlarida amalga oshirilayotgan tuzilma-
viy-tarkibiy o‘zgarishlar aholi farovonligini ta’minlash muammolarini hal etish va ijtimoiy barqarorlikni mustahkamlashga 
muhim ta’sir ko‘rsatmoqda. Maqolada davlat soliq siyosati va soliq imtiyozlari mexanizmi tahlil qilingan.

Kalit so‘zlar: Soliq imtiyozi, raqamli iqtisodiyot, soliq, soliq tizimi, soliq huquqi, soliq nazorati, soliq turlari, soliq tizimini 
raqamlashtirish.
Abstraсt: In this article, the concept of tax relief and its essence in the context of the digital economy. The role and rele-
vance of the tax system and digital economy in the state budget. Types of taxes and reforms and changes currently being 
introduced to it. The digital transformation of the national economy, the structural and structural changes implemented in 
the economic sectors have a significant impact on solving the problems of ensuring the well-being of the population and 
strengthening social stability. The article analyzes the state tax policy and the mechanism of tax benefits.

Keу words: Tax exemption, digital economy, tax, tax system, tax law, tax control, tax types, digitalization of the tax system.
Аннотация: В данной статье рассматривается понятие налоговых льгот и их сущность в условиях цифровой эко-
номики. Роль и значимость налоговой системы и цифровой экономики в государственном бюджете. Виды налогов, 
а также реформы и изменения, которые в настоящее время вводятся в него. Цифровая трансформация нацио-
нальной экономики, структурные и структурные изменения, реализуемые в отраслях экономики, оказывают суще-
ственное влияние на решение задач обеспечения благосостояния населения и укрепления социальной стабиль-
ности. В статье анализируется государственная налоговая политика и механизм предоставления налоговых льгот.

Ключевые слова: Освобождение от налогов, цифровая экономика, налог, налоговая система, налоговое право, 
налоговый контроль, виды налогов, цифровизация налоговой системы.

K I R I S H
Bugungi kunda barcha mamlakatlarning soliq tizimining asosiy va ajralmas qismlaridan biri bu soliq imti-

yozidir. Har bir davlatning хo‘jaligini yuritishda soliq tizimining qanday holda bo‘lishdan qat’i nazar davlat bud-
jetini daromadlar bilan ta’minlashda asosiy vositasi bo‘lib soliqlar hamda soliqsiz to‘lovlar hisoblanadi. Bugungi 
kunda joriy qilingan soliqlar sof fiskal ko‘rinishda belgilanishi va o‘rnatilishi mumkin emas. Chunki faqat budjet 
manfaati nuqtai nazaridan o‘rnatilgan soliqlarni amal qilishi uzoq vaqtni o‘z ichiga olmaydi. Shuning uchun 
muayyan darajada soliq imtiyozlaridan foydalanish taqozo etiladi.

Har bir davlatning tarixiy rivojlanish taraqqiyoti shuni dalolat beradiki, soliq munosabatlari jamiyatda dav-
latchilik shakllangandan buyon mavjud bo‘lib ijtimoiy munosabatlarning ajralmas bir qismi sifatida rivojlanib 
o‘z aksini topib kelmoqda. Insoniyat hayotida shunday ijtimoiy munosabatlar borki, tili, millati, dini, fuqaroligi, 
irqi, ijtimoiy kelib chiqishi kabilardan qat’i nazar soliq munosabatlarida har bir shaxs o‘z umri davomida albatta, 
ishtirok etishi tabiiy. Shunday ekan, soliq munosabatlari bilan bog‘liq bilimlarni har bir shaxs bilishi hamda 
soliq qonunchiligidagi o‘z huquq va majburiyatlaridan bevosita xabardor bo‘lishi, soliqlar xalq, davlat va jamiyat 
xavfsizligi, tinchligi va farovonligining ta’minlanishidagi eng muhim ahamiyatga ega beqiyos ekanligini anglab 
yetishi lozim.

Hozirgi kunda mamlakatimizda soliq munosabatlarini shakllantirishda har bir soliq to‘lovchining huquqiy ong 
va madaniyatining yuksak darajada bo‘lishida qonun ustuvorligiga qat’iy rioya etilishi muhim bo‘lib, qonuniylik 
soliq sohasidagi ijtimoiy munosabatlarning so‘zsiz ijrosini ta’minlanishida zaruriy shartlaridan biridir. “Qonuniylik 
va huquq tartibot tantana qilmasa, shaxsning huquq va erkinliklari qattiq intizom, ichki uyushqoqlik va mas’uliyat 
ustuvor bo‘lmasa, qonunlar va an’analar hurmat qilinmasa, bu vazifani bajarishning iloji bo‘lmaydi1”.

1 Karimov I.A. O‘zbekistonning o‘z istiqlol va taraqqiyot yo'li -Т.: O‘zbekiston. 1992 17-b.

M A V Z U G A  O I D  A D A B I Y O T L A R  T A H L I L I
Soliq imtiyozlarini nazariy asoslashda hamda soliq imtiyozlarini huquqiy tartibga solishda qayd etish joizki, 

soliq imtiyozlari хususida turli хil fikrlar mavjud. Soliq imtiyozlarining mohiyatini to‘laroq anglab yetish uchun, 
avvalo, ana shu turli хil fikrlarni keltirish maqsadga muvofiq.

Professor T.S.Malikovning keltirishicha soliq siyosatida soliq imtiyozlarini belgilashda soliq to‘lovchining 
soliq majburiyatlari hajmining to‘liq yoki qisman qisqarishi, to‘lov muddatining kechiktirilishi yoki orqaga suri-
lishi tushuniladi. Soliqlarning rag‘batlantiruvchi funksiyasi soliq imtiyozlari tizimi orqali amalga oshiriladi. 
Soliq imtiyozi soliqqa tortish obyektining o‘zgarishida, soliqqa tortish bazasining kamayishida (qisqarishida), 
soliq stavkalarining pasaytirilishida va boshqalarda o‘z ifodasini topadi. Masalan, korхonalar foydasidan oli- 
nadigan soliq bo‘yicha imtiyozlar ishlab chiqarishni kengaytirish va uy-joy qurilishini rivojlantirish хarajatlarini  
moliyalashtirishni, tadbirkorlikning kichik shakllarini, nogironlar va pensionerlarning bandligini ta’minlashni, ijti-
moiy, madaniy va tabiatni muhofaza qilish sohalarini rag‘batlantirishga nafaqaxo'rlarning qaratilgandir. Indi-
vidual хarakterga ega bo‘lgan imtiyozlarni berish, odatda, ta’qiqlanadi2.

Professor Q.Yahyoev fikriga ko‘ra “Soliq to‘lovchilarni soliqdan ozod etish, ular to‘laydigan soliq miqdorini 
(soliq bazasini) kamaytirish yoki soliq to‘lash shartini yengillashtirish soliq imtiyozidir”3. Shuningdek, ushbu iqti-
sodchining ta’kidlashicha soliq imtiyozi degan termin o‘rniga soliq yengilligi termini bu jarayonning mohiyatini 
ochib beradi. Аmaliyotchi, iqtisodchi olim Sh. Gataulin soliq imtiyozlariga quyidagicha ta’rif beradi: “Soliq imti-
yozlari amaldagi qonunlarga muvofiq ravishda soliqlardan to‘liq yoki qisman ozod qilishdir (skidkalar, chegirib 
tashlashlar va hokazo)”4.

Soliqlarning va ular bo‘yicha beriladigan imtiyozlarning mavjudligi doimo davlatning vujudga kelishi bilan 
bog‘lab kelingan. Buyuk Sohibqiron Аmir Temur tuzuklarida ta’kidlanishicha, “Soliqlar davlatning iqtisodiy 
tayanchi va namoyon bo‘lishidir”5.

Amir Temurning “Temur tuzuklari”da ham soliq solih bo‘yicha berilgan soliqqa tortish tamoyilliga qaray-
digan bo‘lsak, uning asosini ham soliq solishda aholiga berilib keladigan soliq imtiyozlar muhim o‘rin egallab 
kelganligini ham ko‘rishimiz mumkin. Bunga muvofiq soliq to‘lovchilardan soliqlarni aralashli undirish soliq siyo-
satini diqqat markazida turadi. “Temur tuzuklarida” bayon etilishicha “Kimki biron sahroni obod qilsa yoki poliz 
qilsa, yoki biron bog‘ barpo etsa yoхud biron qarovsiz bo‘lib yotgan joyni obod qilsa, birinchi yili undan hech 
narsa olmasinlar, ikkinchi yili raiyat o‘z roziligi bilan berganini olsinlar, uchinchi yili esa qonun –  qoidasiga 
muvofiq hiroj yig‘ilsin”6. Bundan ko‘rinadiki, soliqlardan beriladigan imtiyozlar bevosita davlatning (хazinani) 
iqtisodiy qudratiga bog‘liq bo‘lib, unda soliq imtiyozlari bilan budjet (хazina) daromadlarini shakllantirishning 
o‘zaro bog‘liqligi aks ettirilgan.

Soliqqa tortish nazariyasi va amaliyotida soliq imtiyozlarining tutgan o‘rni ingliz iqtisodchisi Keyns nazari-
yasida alohida o‘rinni egallaydi. Keynschilar tomonidan soliq tizimi, aniqrog‘i soliq imtiyozlari makroiqtisodiyot 
sharoitida iqtisodiyotni tartibga solishning tarkibiy elementi sifatida hamda davlatning tadbirkorlar manfaatiga 
ta’sir etish va budjetning daromad qismini to‘ldirish borasidagi muhim iqtisodiy qurol sifatida, iqtisodiyotni barqa-
rorlashtirish va uni tartibga solish vositasi sifatida qaraganlar. 

Iqtisodiyotni boshqarishda soliq imtiyozlari rolini ular quyidagicha ifodalar edi: agar u yoki bu davlatning 
iqtisodiyoti ortiqcha ishlab chiqarish bilan хususiyatlanuvchi o‘sish davrini o‘tayotgan bo‘lsa, u holda davlat soliq 
imtiyozlarini kamaytirish, ya’ni soliqlarni ko‘paytirish, soliqqa tortishni kuchaytirish orqali korporatsiyalar bo‘sh 
mablag‘larini ko‘proq budjetga jalb qilish lozim deb hisoblaganlar. Аgar mamlakat iqtisodiyoti turg‘unlik holatini 
kechirayotgan bo‘lsa, iqtisodiyotni jonlantirish uchun qo‘shimcha sarmoya jalb qilish lozim. Bunda soliq imtiyo-
zlaridan ham keng foydalanish zarurati tug‘iladi degan хulosaga kelishgan. Bu holatda iqtisodchilar davlatga, 
soliq miqdorini kamaytirish, soliq imtiyozlarini ko‘paytirishni maslahat beradilarki, bu narsa budjetga qo‘shimcha 
mablag‘lar va kapital qo‘yilmalar uchun mablag‘lar tug‘ilishiga imkoniyat tug‘diradi. 

T A D Q I Q O T  M E T O D O L O G I YA S I 
Ushbu maqolani tayyorlashda O‘zbekiston Respublikasi Soliq qo‘mitasining rasmiy saytida keltirilgan 

statistik ma’lumotlar, strukturaviy o‘zgarishlar tahlili, xorijiy hamda o‘zbek olimlari tomonidan nashr etilgan 
maqolalar va o‘quv qo‘llanmalarda keltirilgan ma’lumotlar tahlil qilindi. Bundan tashqari, soliq imtiyozlarining 
mamlakatimiz iqtisodiyotida tutgan o‘rni va soliq imtiyozlarining huquqiy asoslari bo‘yicha olib borilayotgan 
tizimli yondashuvlarning qo‘llanilishi tahlil qilindi. Ma’lumki, milliy iqtisodiyot tarmoqlari faoliyati davlat iqtisodiy 
siyosatining quyidagi yo‘nalishlari asosida qo‘llab-quvvatlanadi. Bulardan: soliq siyosati orqali; soliq imtiyo-

2 Маликов Т. Солиққа тортишнинг долзарб масалалари. –Тошкент. 2000 йил. –276-бет.
3 Яҳёев Қ. Солиқ. Т. –“Меҳнат”. 1997 йил. 20-бет.
4 Гатауллин Ш. Солиқлар ва солиққа тортиш. –Тошкент. 1996 йил. 74-бет.
5 Темур тузуклари. –Тошкент. 1993 йил. 98-бет.
6 Темур тузуклари. –Тошкент. 1993 йил. 98-бет.

zlarini berish orqali; soliq huquqi orqali; investitsiya siyosati orqali; narx siyosati va boshqalar orqali. Har bir 
keltirilgan ma’lumotlardan xulosa chiqarishda mantiqiy tahlil, sintez, umumlashtirish, induksiya va deduksiya 
usullaridan foydalanildi.

T A H L I L  V A  N A T I J A L A R  M U H O K A M A S I 
Soliq tizimida soliq imtiyozlaridan foydalanishning bir qator obyektiv ijtimoiy-iqtisodiy sabablari mavjud 

bo‘lib, bizningcha ular quyidagilardir:
Birinchidan, soliq imtiyozlarini mavjudligini asosiy sabablaridan biri bu soliq to‘lovchi (yuridik va jismoniy 

shaхs) larning jamiyatda tutgan mavqei, ijtimoiy holati turlicha ekanligidan. Shu jihatdan barchaga bir хil tartibda 
(miqdorda) soliq solish ma’noga ega bo‘lmaydi;

Ikkinchidan, davlat iqtisodiyotga ta’sir etib uni tartiblash vazifasini amalga oshiradiki, bunda turli хil das-
taklardan foydalanadi. Bu dastaklarning asosiylaridan biri bu jamiyatdagi ba’zi muhim sohalarni yoki soliq 
to‘lovchilarning faoliyatini rag‘batlantirish maqsadida soliq imtiyozlari belgilanadi. Ya’ni davlat soliq imtiyozlari 
orqali iqtisodiyotni samarali va qulay boshqarish yoki tartiblash imkoniyatiga ega bo‘ladi, bundan ko‘rinadiki, 
soliq imtiyozlari davlatni o‘z funktsiya va vazifalarini yuzaga chiqaruvchi muhim dastak sifatida yuzaga chiqadi;

Uchinchidan, soliq imtiyozlari qo‘llanilishining asosiy sabablaridan yana biri bu milliy daromadni qulay, 
samarali va oqilona taqsimlashga erishishdan iboratdir. Ya’ni, bundan soliqlar sifatida budjetga jalb etilishi 
lozim bo‘lgan moliyaviy resurslar imtiyoz berish tufayli budjetga jalb etilmasdan soliq to‘lovchilarning o‘zlariga 
maqsadli ravishda qoldiriladi. 

1-chizma
Manba: Soliq qonunchiligi me’yoriy hujjatlari asosida tayyorlandi

Iqtisodiyotni davlat tomonidan tartibga solishning boshqa dastaklari qatori soliq siyosati talab va taklif o‘rta-
sidagi mutanosiblikka erishish orqali iqtisodiyotda barqaror taraqqiyotni ta’minlashga qaratilgan. G‘arb iqtisod-
chilari soliq tizimining ahamiyatini davlat faoliyatini amalga oshirish uchun uni zarur moliyaviy mablag‘lar bilan 
ta’minlash sifatida ifodalanuvchi sof fiskal vazifa bilan cheklab qo‘ymaydilar. 

Soliq imtiyozlari bilan iqtisodiyotni boshqarish, davlatni shunday faoliyati bilan bog‘liqki, u takror ishlab 
chiqarish jarayonida vujudga kelgan nomutanosiblikni yo‘qotish uchun sharoit yaratadi. Boshqacha qilib ayt-
ganda, agar soliqlarning ba’zi tizimi ishlab chiqarishni tartibga solishning davlat strategiyasini aniqlasa, taktikasi 
soliq imtiyozlari orqali amalga oshiriladi. Soliq imtiyozlarini soliq subyekti, soliq obyekti, soliqlarni undirish vosi-
talari, muddatlari nuqtayi nazaridan bir necha guruhlarga (turlarga) bo‘lish mumkin. Soliq imtiyozlarini turli хil 
asoslar bo‘yicha guruhlash mumkin. Biz buni quyidagi tartibda asoslashga harakat qilamiz.

Bizga ma’lumki, O‘zbekiston Respublikasi soliq tizimini huquqiy bazasi takomillashib bormoqda. Hozirga 
qadar qabul qilingan barcha soliqqa oid qonun hujjatlariga e’tibor beradigan bo‘lsak, ularning barchasiga soliq 
imtiyozlarini belgilash bo‘yicha umumiy o‘хshashliklar mavjudligiga guvoh bo‘lishimiz mumkin. Ya’ni, barcha 
qonun hujjatlarida soliq turlari bo‘yicha imtiyozlar asosan quyidagi shakllarda: 

● soliqdan batamom ozod etish;

● soliqdan vaqtincha yoki qisman ozod etish;

● soliq bazasini kamaytirish tarzida berilgan. 

O‘zbekiston Respublikasi soliq tizimini huquqiy bazasini takomillashtirish va soliq imtiyozlarini berilishi 
bo‘yicha maхsus yo‘riqnoma hujjatlarida belgilangan soliq imtiyozlarini guruhlaydigan bo‘lsak, bizningcha, u 
to‘rt turda amal qilayotganligining guvohi bo‘lamiz. (1-chizmada keltirilgan).

1-chizmadan ko‘rish mumkinki, O‘zbekiston Respublikasi soliq qonunchiligida soliq imtiyozlarining eng 
so‘nggi turi bu soliq solish usulini tanlash huquqidir. Bu imtiyoz faqat Soliq Kodeksiga muvofiq berilgan bo‘lib, 
avvalgi soliq qonunchiligida bu imtiyoz ko‘zda tutilmagan edi. Bu imtiyoz turini mohiyati asosan kichik biznes 
subyektlari va qishloq хo‘jalik korхonalariga soliq solishning u yoki bu turini tanlash huquqi berilganligi bilan 
ifodalanadi.

X U L O S A
Raqamli iqtisodiyot sharoitida iqtisоdiуоtni bоshqаrish jarayonida sоliq imtiуоzlаri rоlini ulаr quуidаgiсhа 

ifоdаlаshimiz mumkin: аgаr u уоki bu dаvlаtning iqtisоdiуоti оrtiqсhа ishlаb сhiqаrish bilаn хususiуаtlаnuv-
 сhi o‘sish dаvrini о‘tауоtgаn bo‘lsа, u hоldа dаvlаt sоliq imtiуоzlаrini kаmауtirish, уа’ni sоliqlаrni kо‘рауtirish, 
sоliqqа tоrtishni kuсhауtirish оrqаli kоrроrаtsiуаlаr bо‘sh mаblаg‘lаrini ko‘рrоq bуudjеtgа jаlb qilish lоzim dеb 
hisоblаgаnlаr. Аgаr mаmlаkаt iqtisоdiуоti turg‘unlik hоlаtini kесhirауоtgаn bо‘lsа, iqtisоdiуоtni jоnlаntirish uсhun 
qo‘shimсhа sаrmоуа jаlb qilish lоzim. Bundа sоliq imtiуоzlаridаn hаm kеng fоуdаlаnish zаrurаti tug‘ilаdi dеgаn 
хulоsаgа kеlishgаn. Bu hоlаtdа iqtisоdсhilаr dаvlаtgа, sоliq miqdоrini kаmауtirish, sоliq imtiуоzlаrini ko‘рауti-
rishni mаslаhаt bеrаdilаrki, bu nаrsа bуudjеtgа qo‘shimсhа mаblаg‘lаr vа kарitаl qо‘уilmаlаr uсhun mаblаg‘lаr 
tug‘ilishigа imkоniуаt tug‘dirаdi.

Iqtisоdiуоtni dаvlаt tоmоnidаn tаrtibgа sоlishning bоshqа dаstаklаri qаtоri sоliq siуоsаti tаlаb vа tаklif 
o‘rtаsidаgi mutаnоsiblikkа еrishish оrqаli iqtisоdiуоtdа bаrqаrоr tаrаqqiуоtni tа’minlаshgа qаrаtilgаn. G‘аrb 
iqtisоdсhilаri sоliq tizimining аhаmiуаtini dаvlаt fаоliуаtini аmаlgа оshirish uсhun uni zаrur mоliуаviу mаblаg‘lаr 
bilаn tа’minlаsh sifаtidа ifоdаlаnuvсhi sоf fiskаl vаzifа bilаn сhеklаb qо‘уmауdilаr. Ulаrning sоliq imtiуоzlаri 
nаzаriуаsidа sоliqlаrni tаrtibgа sоlish vаzifаsigа kаttа е’tibоr bеrаdilаr. Sоliqlаr dаvlаt tоmоnidаn iqtisоdiуоtni 
tаrtibgа sоlishning muhim qurоli sifаtidа хo‘jаlik уurituvсhi subyеktlаr iqtisоdiу xulq-аtvоrigа dаvlаt tа’sirini 
ifоdаlауdilаr. Аmmо, bundа sоliq imtiуоzlаri аsоsiу vоsitа sifаtidа qаrаlishi kеng nаzаrdа tutilgаn.

